
 
 

KONKURS ZA SREDNJOŠKOLCE I MLADE UZRASTA OD 18 DO 25 GODINA 

„ZAPLOVIMO U ZELENU BUDUĆNOST“ 

U okviru organizovanja 12. Parlamenta mladih sa sliva rijeke Save, Međunarodna komisija 

za sliv rijeke Save (Savska komisija) raspisuje za učenike srednjih škola i mlade uzrasta od 18 

do 25 godina konkurs na temu „Zaplovimo u zelenu budućnost“. Tema se odnosi na 

promociju plovidbe rijekom Savom. 

 

Pravila konkursa 

1. Učestvovanje 

Na konkursu mogu učestvovati timovi iz država koje dijele sliv rijeke Save i članice su Savske 

komisije (Bosna i Hercegovina, Hrvatska, Slovenija i Srbija). Postoje dvije vrste timova: 

• timovi učenika srednjih škola – Svaka srednja škola može da učestvuje s jednim ili više 

timova učenika, s mentorom (profesorom) na čelu. Timovi se sastoje od 5 učenika.  

Svaki učenik može biti član samo jednog tima, dok jedan mentor može biti na čelu više 

timova. 

• timovi mladih uzrasta od 18 do 25 godina – Broj članova tima ograničen je na 2-5 osoba 

koje su završile srednju školu. Jedna osoba može biti član samo jednog tima. 

Svaki tim može učestvovati na konkursu s jednom prijavom. 

 

2. Trajanje  

Konkurs je otvoren od 22.3.2024. do 24.5.2024. 

 

3. Tema 

Prevoz unutrašnjim plovnim putevima već je dugo prepoznat kao jedan od ekološki 

najprihvatljivijih načina prevoza zbog relativno niskih emisija. Unutrašnji vodni putevi mogu 

značajno da doprinesu održivom prevoznom sistemu te smanjenju zagušenja i zagađenja na 

cestama. Stoga se u okviru evropskog zelenog plana poziva na odlučno djelovanje kako bi se 

znatan dio tereta koji se prevozi cestom počeo prevoziti unutrašnjim plovnim putevima. Osim 

prednosti prevoza tereta, uspostava unutrašnje plovidbe pruža mogućnost i prevoza putnika. 

Međutim, uprkos prednostima za okoliš, prevoz unutrašnjim plovnim putevima i dalje se ne 

koristi dovoljno. Stoga je potrebno povećati svijest o dugoročnoj održivosti prevoza 

unutrašnjim plovnim putevima i podsticati unutrašnju plovidbu. Osim toga, potrebno je raditi 

na  daljem razvoju sektora unutrašnje plovidbe i učiniti ga što atraktivnijim kako bi ga razni 

sektori privrede, firme i prevoznici što više koristili. 



 

Naravno pri tome ne smijemo smetnuti s uma da rijeke nisu samo prometni pravci, nego su i 

veliko prirodno bogatstvo koje se ne smije ugroziti. Očuvanje rijeka od izuzetne je važnosti za 

ublažavanje klimatskih promjena te sav biljni i životinjski svijet. Stoga je nužno pri upravljanju 

vodama razumjeti i poštovati različite načine korištenja rijeka i njihovu ekološku važnost. 

Ovogodišnji 12. Parlament mladih sa sliva rijeke Save ima za cilj povećanje svijesti ljudi, 

posebno mladih, o svim prednostima, potencijalima i uslovima za razvoj i veću upotrebu 

unutrašnje plovidbe, ali i negativnim uticajima plovidbe. Namjera je podsticanje mladih na 

razmišljanje o nužnosti saradnje raznih sektora u upravljanju rijekama te da se čuju mišljenja i 

ideje mladih o tome kako napraviti ravnotežu između jačanja prevoza unutrašnjim plovnim 

putevima i očuvanja rijeka. 

 

    

    Izvor: https://etn-autobarge.eu/blog          Izvor: https://www.rivieratravel.co.uk/river-cruises 

 

4. Zadatak 

Zadatak je izraditi video koji bi bio usmjeren podsticanju i većoj upotrebi unutrašnje plovidbe 

rijekom Savom. Pri izradi videa treba uzeti u obzir da plovidba rijekom Savom može doprinijeti 

smanjenju globalnog uticaja na prirodu i okoliš, te pridonijeti postizanju ciljeva EU za održivu 

mobilnost za period 2030/2050. U videu se mogu spomenuti i potencijalno negativni učinci 

plovidbe te predložiti rješenja kojim bi se negativni učinci mogli izbjeći ili barem ublažiti.  

Timovi mogu intervjuirati predstavnike nadležnih institucija, lokalnih zajednica, korisnike i 

potencijalne korisnike iz prometnog, privrednog, logističkog, brodarskog, industrijskog, 

obrazovnog i turističkog sektora, kao i razne institucije ili udruge za zaštitu okoliša. Što se tiče 

putničkog prevoza, molimo da se timovi fokusiraju na riječna krstarenja tzv. kruzing te 

izletničku plovidbu brodovima. Rekreativna i sportska plovidba čamcima, rafting, kajak i kanu 

plovilima ne ulazi u temu konkursa.  

 

Timovi mogu prikupljati potrebne podatke i informacije od nadležnih institucija ili stručnjaka, 

iz literature, s interneta ili iz drugih izvora. Važno je da je video rezultat istraživanja i 

razmišljanja mladih ljudi o zadanoj temi. 

 

Video može biti na engleskom ili na bilo kom od službenih jezika Savske komisije (bosanski, 

hrvatski, slovenski, srpski) s podnaslovima (titlovima) na engleskom jeziku.  

 

Trajanje videa ograničeno je na 4-6 minuta. 

 

  



 

5. Prijave na konkurs 

Timovi se prijavljuju na konkurs e-mailom na adresu isrbc@savacommission.org do 24.5.2024. 

slanjem svog video radova i popunjene prijavnice koja se nalazi u prilogu, a koja se može 

popuniti na jednom od službenih jezika Savske komisije (bosanski, hrvatski, slovenski, srpski) 

ili na engleskom jeziku. Prijavnica se dostavlja u Word-u. 

 

6. Autorska prava 

Savska komisija ne preuzima nikakvu odgovornost za bilo kakve sporove vezane uz vlasništvo, 

odnosno za autorska prava nad prijavama koje učesnici pošalju Savskoj komisiji radi 

učestvovanja na konkursu. 

 

7. Odabir najboljih videa 

Svi timovi će biti pozvani da predstave svoje radove na online radionici koja će se održati 

3.6.2024. u okviru obilježavanja Dana Save. Učestvovanje na online radionici nije obavezno i 

nije uslov za učestvovanje na konkursu, ali je preporučeno da se odazove što više timova. 

Stručni ocjenjivački žiri će pregledati i ocijeniti sve pristigle prijave te će među prijavama 

timova učenika srednjih škola odabrati po dva najbolja rada iz svake države (8 timova), dok će 

među prijavama timova mladih uzrasta od 18 do 25 godina odabrati ukupno dva najbolja rada 

(2 tima).  

 

8. Nagrade 

Osam timova učenika srednjih škola (po dva iz svake zemlje u slivu rijeke Save) i dva tima 

mladih uzrasta od 18 do 25 godina čiji radovi budu ocijenjeni kao najbolji, biće za nagradu 

pozvani da učestvuju na 12. Parlamentu mladih sa sliva rijeke Save, čije je održavanje 

predviđeno za oktobar 2024. u Slavonskom Brodu (Hrvatska). Savska komisija će organizovati 

i pokriti trošak puta, obroka i smještaja za odabrane timove. 

Nakon završetka Parlamenta mladih, Savska komisija će na internet stranicama Parlamenta 

mladih (http://sava-youthparliament.com/) i Savske komisije (www.savacommission.org) 

objaviti radove s kojima su timovi učestvovali na konkursu. 

 

9. Pregled rokova: 

➢ 22.3.2024. – 24.5.2024. – zaprimanje radova; 

➢ 3.6.2024. – predstavljanje radova na online radionici 

➢ 30.8.2024. – objava rezultata konkursa na internet stranicama Savske komisije i 

Parlamenta mladih; 

➢ oktobar 2024. – 12. Parlament mladih sa sliva rijeke Save 

 

10. Dodatne informacije 

Za više informacija o konkursu možete se obratiti Ani Marinić (tel.: +385-1- 4886960,  

e-mail: isrbc@savacommisson.org).    

Osnovne informacije o organizatoru i Parlamentu mladih sa sliva rijeke Save 

 

Međunarodna komisija za sliv rijeke Save (Savska komisija) je međunarodna organizacija 

osnovana 2005. godine radi koordinacije implementacije „Okvirnog sporazuma o slivu rijeke 

Save“  i do sada je uložila značajne napore i ostvarila izuzetan napredak prema postizanju tog 

cilja. 

 

„Okvirni sporazum o slivu rijeke Save“ je međunarodni ugovor koji predstavlja okvir za 

saradnju država u slivu rijeke Save (Bosna i Hercegovina, Hrvatska, Srbija i Slovenija), u  cilju 

osiguranja održivog korištenja, zaštite i upravljanja vodnim resursima u slivu Save i stvaranja 

uslov za održivi razvoj regije u slivu.  

 

U cilju promocije izuzetnih ekoloških vrijednosti i ekonomskih potencijala u slivu Save, kao i 

jačanja svijesti o potrebi prekogranične saradnje u stvaranju uslova za održivi razvoj regije, 

2007. godine je 1.6. službeno proglašen Danom rijeke Save. Od tada se Dan Save svake 

godine obilježava kroz niz aktivnosti u svim državama sliva u saradnji Savske komisije s 

ministarstvima savskih država, uključenim u rad Savske komisije, kao i u partnerstvu s drugim 

organizacijama iz sve četiri savske države. 

 

Parlament mladih prikladan je institucionalni oblik rada mladih i s mladima kome je glavni 

cilj intenziviranje saradnje između mladih na slivu rijeke Save, jačanje svijesti mlade populacije 

iz savskih država o izuzetnim ekološkim vrijednostima i potencijalima sliva Save, kao i o 

mogućnostima korištenja tih potencijala uz istovremeno očuvanje postojećih ekoloških 

vrijednosti.  

 

Do sada je održano 11 Parlamenata mladih, prvi u Lonjskom polju (HR) 2012., drugi u Zasavici 

(RS) 2013., treći u Ljubljani (SI) 2014., četvrti u Bihaću (BA) 2015., peti u Lonjskom polju 

(HR) 2016., šesti u Beogradu (RS) 2017., sedmi u Bohinju (SI) 2018.,  osmi u Kumrovcu (HR) 

2019., deveti u Banja Luci (BA) 2021., deseti u Beogradu (RS) 2022. i jedanaesti u Ljubljani 

(SI) 2023. 

 

Više informacija dostupno na www.savacommission.org, www.sava-youthparliament.com i 

www.facebook.com/SavaYouth. 

